
				এই পাতাটির মুদ্রণ সংশোধন করা প্রয়োজন। 
আর্য্য-উপনিবেশ । 483
শ্ৰীমদ্ভাগবতের দ্বাদশ স্কন্ধের দ্বিতীয়tধ্যায়ে লিখিত আছে—
“মারভ্য ভবতে জন্ম যাবল্লনাভিষেচনং । এতদ্বর্যসহস্রস্তু শতং পঞ্চদশোত্তরং ॥’ পণ্ডিত তারানাথ তর্কবাচস্পতি সিদ্ধাস্তকৌমুদীর ভূমিকায় এই শ্লোকের যে অর্থ করিয়াছেন তাহা এই—তোমার (পরীক্ষিতের) জন্ম হইতে এক হাজার পাচ শত দশ বৎসর পরে ননের রাজ্যtভিষেক হয়। সুপ্রসিদ্ধ ঐতিহাসিক ডাঃ হণ্টারের মতে ৩২৬ পূঃ খৃঃ অব্দে চন্দ্রগুপ্ত রাজা হন । বিষ্ণু ও ভাগবত পুরাণানুসারে চন্দ্রগুপ্তের একশত বৎসর পূৰ্ব্বে নন্দ প্রাদুর্ভূত হন। তাহ হইলে নন্দের রাজ্যারম্ভকাল ৪২৬ পূঃ খৃঃ। মহারাজ পরীক্ষিৎ নন্দের ১৫১০ বৎসর পূর্ববৰ্ত্তী। সুতরাং ৪২৬+ ১৫ ১০ = ১৯৩৬ পুঃ খৃঃ তাহার জন্ম হয় । যে বৎসর পরীক্ষিতের জন্ম হয়, সেই বৎসরই কুরুক্ষেত্রের মহা সংগ্রাম সংঘটিত হইয়াছিল।
বিষ্ণুপুরাণের ৪র্থ অং ২৪ অঃ ও ভাগবতে (১২ । ২) লিখিত আছে যে, পরীক্ষিতের রাজ্যকালে কলির ১২০০ বৎসর প্রবৃত্ত হইয়াছিল। ১২ শত কলিগতাব্দ-১৯০০ পূঃ খৃঃ। পরীক্ষিতের রাজ্য প্রাপ্তির ৩৬ বৎসর পূৰ্ব্বে কুরুক্ষেত্রের সংগ্রাম হয় (ম, ভl, স্ত্রী পৰ্ব্ব ২ ৫ অঃ ও মেীষল পৰ্ব্ব ১ম অঃ ) সুতরাং ১৯০ • +৪৬ = ১৯৪৬ পূৰ্ব্ব খৃষ্টাব্দে কুরুক্ষেত্রের ভীষণ সংগ্রাম হয়।
এই সময় স্থৰ্য্যবংশাবতংস ভগবান রামচন্দ্রের বংশধর বৃহদ্বল অযোধ্যা শাসন করিতেছিলেন । এই সৰ্ব্বলোকক্ষয়কর যুদ্ধে তিনি মহাবীর অভিমন্ত্র্যর হস্তে নিহত হন । রামচন্দ্রের অধস্তন ৩০শ পুরুষ বৃহদ্বল রাজা হন। এই ৩০ পুরুষের রাজত্বকাল কত ধরা যাইতে পারে ? সচরাচর প্রত্যেক পুরুষের রাজাকাল গড়ে নুনিকল্পে ১৬ ও উৰ্দ্ধকল্পে ৩০ বৎসর ধরিবার প্রথা দেখা যায়।

				 এই পাতা শেষ সম্পাদিত হয়েছে ১৭:৩১টার সময়, ১০ জুলাই ২০১৮ তারিখে।

